
Ittoqqortoormiini mittarfiliornissaq pillugu § 37 naapertorlugu apeqquteqaammut
2022-103-mut akissut

Asasara Charlotte

Inatsisartut suleriaasianni § 37 naapertorlugu Ittogqortoormiini mittarfiliornissaq pillugu
Naalakkersuisunut  apeqquteqaateqarputit.  Apeqqutitit  uannit  akineqgartussatut
innersuunneqarput. Apeqqutitit matuma kinguliani ataasiakkaarlugit allannegarput,
akissummillu malitseqarlutik.

Apeqqut 1. Ittogqortoormiini mittarfiliornissamut pilersaarut ullumikkut ganoq
killiffeqarpa?

Akissut: Inatsisartut 2015-imi ukiakkut ataatsimiinnerminni, mittarfiit qulit misissorniarlugit
aalajangerput. Tamanna tunuliaqutaralugu annertuumik  misissueqqissaarnerit
ingerlanneqgarput, misissueqqgissaarnerillu 2020-mi Ukiakkut ataatsimiinnermi imm. 27-tut
sagqummiunnegarlutik. Inuiaqgatigiit aningaasagarnerinut sunniutissanik naliliinerit
malillugit, Tasiilami Ittogqgortoormiinilu mittarfiliortogarnissaa
innersuussutiginegarsinnaasoq misissueqgissaarnerni inerniliunneqgarpoq.

Tasiilami Ittogqortoormiinilu  mittarfiliassat marluusut pilersaarusiorneqarnissaannut
aningaasaliissutissanik nassaarniarlutik Naalakkersuisut maannarpiaq suliagarput.
Piffissami pilersaarusiorfiusumi isumassarsianut isummernissamut tunngavisiamik
suliagartoqassaaq, silaannakkut angallannermut oqartussaasunut aamma avatangiisinut
oqartussaasunut paasiniaasogassaaq, kiisalu sanaartornermut pilersaarummik, c-
overslagiliornermik kingunegartussamik suiagartogassaagq.

Apeqqut 2. Ittogqortoormiini mittarfiliornissamut pilersaarut siunissami
piffissalersugaaneri qanoq isikkogarpat?

Akissut:  Apeqqut 1-imut akissuteqaammi taanegartumut aningaasaliissutissanik
nassaartoqassappat, misissueqqgaarnernut aalajangersimasunut kiisalu
pilersaarusiornermut  aningaasaliissutissanik  qulakkeerinissaq  tullinnguutissaag.
Suleriaasissami aningaasaleeriaaseq marlunnik avitaq malinnegassaaq, taamaalillunilu
sanaartugassamut  inaarutaasumut  negerooruteqartitsinikkut  nunap  karsiata
aningaasaatai naleqqunnerpaamik atorneqassapput. Mittarfinnut inaarutaasumik
aningaasaliissutissat  tulleriiaarneqarnissaat, Inatsisartuni partit  akimorlugit
tulleriiaarisogarneratigut nassaarineqassapput, taamaalillunilu oqartussaaqatigiinnermi
tamanik akuutitsisoqassaaq.

Apeqqut 3. Pilersaarusiornissamut suliap aallartinnissaanut
Naalakkersuinikkut aningaasaliisoqarsimalerpa?

Akissut: Apeqqut 1-imut akissut takuuk.

Neriuppunga qulaani allaggasuni apeqquteqaatitit akineqgartut.

